
25टी बोलार्ड पुल टग, बलजीत (यार्ड 306) का उद्घाटन 
मैसर्स शॉफ्ट शिपयार्ड प्राइवेट लिमिटेड, भरूच, गुजरात में किया गया

25टी बोलार्ड पुल (बीपी) टग, बलजीत को 10 मार्च 24 को मैसर्स शॉफ्ट शिपयार्ड प्राइवेट लिमिटेड, भरूच, गुजरात में कमांडर रजत नगर, डब्ल्यूपीएस (एमबीआई) द्वारा उद्घाटित किया गया था। यह टग भारत सरकार की "मेक इन इंडिया" पहल का गौरवशाली ध्वजवाहक है।

तीन 25टी बीपी टग के निर्माण और वितरण के लिए मैसर्स शॉफ्ट शिपयार्ड प्राइवेट लिमिटेड (मैसर्स एसएसपीएल), एक एमएसएमई के साथ अनुबंध भारत सरकार की "आत्मनिर्भर भारत" पहल के अनुरूप संपन्न हुआ। ये टग्स इंडियन रजिस्टर ऑफ शिपिंग (आईआरएस) के वर्गीकरण नियमों के अंतर्गत निर्मित किए जा रहे हैं। टग की उपलब्धता बंदरगाह पर और बंदरगाह से बाहर निकलते समय, मोड़ते और संकीर्ण जल में चालक कार्यों में नौसेना के जहाजों और पनडुब्बियों को सहायता प्रदान करके भारतीय नौसेना द्वारा संचालनात्मक प्रतिबद्धताओं को गति प्रदान करेगी। टग जहाजों को साथ में, लंगर पर और सीमित खोज और बचाव अभियानों को आयोजित करने की क्षमता रखने वाली तैरती अग्निशमन सहायता भी प्रदान करेंगे।

हेरिटेज वॉक - अंतरराष्ट्रीय महिला दिवस
अंतरराष्ट्रीय महिला दिवस समारोह के भाग के रूप में, भा.नौ.पो. वज्रबाहु ने 10 मार्च 2024 को महिलाओं के लिए विशेष रूप से क्यूरेट किया गया समुद्री हेरिटेज वॉक आयोजित किया। लगभग 100 महिलाओं ने मुंबई में पश्चिमी नौसेना कमान की इकाइयों से भाग लिया, जिसने नौसेना डॉकयार्ड, मुंबई के हेरिटेज परिसरों में समृद्ध अंतर्दृष्टि प्रदान की।
भारतीय नौसेना ने 70वीं इंटर सर्विसेज हॉकी चैंपियनशिप जीती
भारतीय नौसेना ने जुगराज सिंह स्टेडियम, नौसैनिक बेस कोच्चि में इंडियन आर्मी रेड को 2-0 से हराकर 70वीं इंटर सर्विसेज हॉकी चैंपियनशिप जीती और सफलतापूर्वक चैंपियनशिप खिताब का बचाव किया। तीनों सेवाओं की चार टीमों ने इसे आखिरी तक लड़ा, जिसका समापन एक रोमांचक फाइनल में हुआ। रियर एडमिरल सतीश शेनाई, सीएसओ(प्रशिक्षण), दक्षिणी नौसेना कमान इस अवसर पर मुख्य अतिथि थे।
